
	వ.	
అప్పు డమ్మహీతలవల్లభుండు దానికరంబు పట్టుకొని సుఖాసనంబునం గూర్చుండం

జేసి యమందానందకందళితహృదయారవిందుం డగుచు వరూథినీపరివృతుండై దివ్య

తూర్యఘోషంబులు సెలంగ నిజపట్టణంబు ప్రవేశించి.

నికుండుఁడు సుదతితో నిష్టోపభోగము లనుభవించుట

	తే.	
అంత నంతఃపురంబున కరిగి దివ్య, మందిరంబున నవ్వధూమణిని నిలిపి

యిందుముఖిఁ గూడుకొన నెపు డెప్పు డంచు, నురుతరామోదహృదయఁఁడై యుండె నంత.

	సీ.	
తరణి పశ్చిమసముద్రప్రాంతమునఁ గ్రుంకె, గడితంపుసాంధ్యరాగంబు పర్వెఁ

గటికిచీఁకటులు దిక్తటముల గిఱికొ నెఁ, దార లంబరవీథి దళముకొనియెఁ

గొలఁకులఁ దొగలును గలువలు వికసించె, జలజాతవిసరముల్ దలలు వాంచెఁ

గుముదబంధుఁడు తూర్పుగుబ్బలి నుదయించెఁ, గోకదంపతు లార్తిఁ గూరి పఱచెఁ



	 







	తే.	
జెలఁగి బలితంపుఁబండువెన్నెలలు గాసె, విటవిటీజను లెనలేనివేడ్కతోడఁ

దవిలి విహరింపఁ జాగి రుద్దామలీల, నఖిలజంతుసుఖావహం బయ్యె నపుడు.

	సీ.	
పవడంపుఁగోళ్లచప్పరపుమంచము హంస, తూలిక నించిన పూలపఱుపు

ప్రక్కద్రిం డ్లలఁతిహొంబట్టుతలాడ మా, నికపుఁగీల్బొమ్మలు నిలువుటద్ద

ములు తావిసురటీలు మొకమాలుచందువా, మేలిముత్యాలజాలీలు పసిఁడి

దివ్వెగంబములు క్రొంజవ్వాజివంకిణీ, లడపంబు గందంపుగుడిక లగరు



	 







	తే.	
కరవటంబులు కస్తురిబరణి తమ్మ, పడగ యత్తరుకుప్పెలు పైఁడిగద్దె

వీటికాపేటికలును బన్నీటిగిండ్లుఁ, కలిగి వెలుఁగొందు కేళికాగారమునను.

	క.	
కాంతారత్నముతో భూ, కాంతాగ్రేసరుఁడు ప్రేమ గడలుకొనంగాఁ

గంతుక్రీడావైభవ, సంతుష్టస్వాంతుఁ డగుచు నరవిఁ జెలంగెన్.

	వ.	
మఱియును.

	తే.	
రత్నశయ్యావితానవిరాజమాన, మందిరంబుల మణికుట్టిమస్థలములఁ

		 ఈ పేజీలో చివరి మార్పు 28 నవంబరు 2022న 05:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

